
Annotatsiya Maqolada bugungi kunda intellektual salohiyat hamda pedagogik
intellektning ahamiyatini oshib borishi bilan bog'liq jarayonlar tahlil etilib, hulosa va tavsiyalar
chiqarilgan.

Abstract The article analyzes the processes related to the growing importance o f intellectual
potential and pedagogical intelligence today, and draws conclusions and recommendations.

skill, human factor
ЗНАЧЕНИЕ ИНТЕЛЛЕКТУАЛЬНОЙ СИЛЫ И ПЕДАГОГИЧЕСКОГО
ИНТЕЛЛЕКТА В СОВРЕМЕННОЕ
Жураева Икболхон Пулатовна
Наманганская область XTXQTMOHM
Наманган, Республика Узбекистан

Аннотация В статье анализируются процессы, связанные с возрастанием
значимости интеллектуального потенциала и педагогического интеллекта сегодня, а
также делаются выводы и рекомендации.
Ключевые слова, независимость, критический, интеллектуальный потенциал,
педагогический интеллект, педагогическое мастерство, человеческий фактор
Insoniyat taraqqiyotining hozirgi davrida bilimli bo'lish, intellektual salohiyat har
qachongidan ham ahamiyatli bo'lib qoldi. Dunyoda sodir bo'layotgan globallashuv va
integratsiya jarayonlari, jahon bozorlarida tobora kuchayib borayotgan raqobat, iqtisodiymoliyaviy beqarorlik bugungi kunda fan va texnologiyalarning eng ilg'or yutuqlarini
tezlik bilan o'zlashtirish zaruriyatini tug'dirmoqda.

Mamlakatning ijtimoiy-iqtisodiy taraqqiyoti kadrlarning intellektual salohiyati va
professianallik
darajasiga
bog'liq.
Mamlakatimiz
birinchi
Prezidenti
Islom
Abdug'aniyevich Karimov 2012-yil 17-fevralda Toshkentda kadrlar tayyorlash milliy
modelini yaratishda O'zbekiston tajribasini o'rganishga bag'ishlangan xalqaro
konferensiyaning ochilish marosimidagi nutqida "...fa q a t milliy va umumbashariy
qadriyatlar uyg'unligi zaruratini teran anglaydigan, zamonaviy bilimlarni, intellektual
salohiyat va ilg'or texnologiyalarni egallagan insonlargina o'z oldimizga qo'ygan strategik
taraqqiyot maqsadlariga erishishi mumkin",-deb bejizga aytmagan edi.[2]
Intellektual salohiyatli, yetuk mutaxassis kadrlarni tayyorlash O'zbnekiston
Respublikasi Kadrlar tayyorlash milliy dasturining nafaqat vazifasi, balki pirovard
maqsadi hamdir.Milliy dastur ishlab chiqilayotgan paytdayoq intellektual salohiyat
mamlakatimizni rivojlantirish strategiyasida qanday o'rin tutishi yaxshi anglangan va
hisobga olingan.
- Intellektual salohiyat O'zbekiston taraqqiyotining hozirgi bosqichida mamalakatni
modernizatsiya qilish va rivojlangan davlatlar qatoriga olib chiqishning muhim shartidir.
- Intellektual salohiyat mamlakatda ijtimoiy- iqtisodiy barqarorlikni ta'minlashning
muhim omilidir.
- Intellektual salohiyat jamiyatda ma'naviy muhitni sog'lomlashtirishda, odamlarni
yagona maqsad sari safarbar etishda muhim rol o'ynaydi.
-Mamlakatda intellektual salohiyatning yuqori bo'lishi uning xavfsizligini
mustahkamlashga xizmat qiladi.
Hozirgi zamon adabiyotlarida inson intellekti va uning turlariga tavsiflar berilgan.
Lug'atlarda berilgan izohlarni umumlashtirgan holda intellekt (lotincha,-intellektus,
o'zbekcha-aql- idrok, bilish, tushunish, zehn ) so'zini quyidagicha ta'riflash mumkin.
Intellekt bu:
-insonning aql-idroki, zehn-zakovati;
-insonning tashqi dunyoni, tabiiy va ijtimoiy olamni ongda aks ettirishi, idrok
qilishi;
-shaxsning borliq olamni, ijtimoiy tajribalarni, voqea- hodisalarni qabul qilish va
tushunish darajasi, imkoniyatlari doirasi;
-insonning turli masalalarni hal qilish, bir qarorga kelish, oqilona ish tutish, voqeahodisalarni oldindan ko'ra bilish layoqati.
Pedagogik intellekt darajasi tug'ma qobiliyat, miya imkoniyatlari, oila va ijtimoiy
muhit, kasb-kor turi, inson hayotidagi psixik jarayonlarga bog'liq.
Ilm -fan taraqqiyoti, jamiyatning intellektual boyligi vorisiylik hususiyatiga ega.
Mamlakatimiz intellektual salohiyati o'z-o'zidan, bo'sh joyda paydo bo'lib qolmagan.
Qadimiy O'zbekiston zamini ko'p asrlar davomida fan va ma'rifat o'chog'i, jahon
sivilizatsiyasi markazlaridan biri bo'lib kelgan, ilmu ma'rifatga intilib yashash esa
xalqimiz mentalitetining ajralmas qismiga aylanib ketgan [2]
Darhaqiqat, xalqimizda ilm -fanga komil insonni tarbiyalashning asosi deb qarash,
ya'ni ma'rifatparvarlik azaliy qadriyat hisoblanadi. Bunga tarixdan ko'plab misollar
keltirish mumkin. Faqat, biz bir nechta horijlik taniqli olimlarning e'tiroflarini keltirish
bilan kifoyalanamiz. "O 'zbek xalqi boy tarix, yuksak madaniyat, buyuk ma'naviyat
vorislaridir. Bu muqaddas zaminda voyaga yetgan buyuk allomalar, olimu fuzalolar jahon

ilm-fani rivojiga beqiyos hissa qo'shgan" (Parviz Morvij,Nyu-York davlat universiteti
professori). "Markaziy Osiyo, xususan O'zbegiston zaminida yetishib chiqgan mutafakkir
allomalarning hayoti, ilmiy va ijodiy faoliyati nafaqat Markaziy Osiyoda, balki boshqa
qit'alarda ham saboq va ibrat na'munasidir" (Xubert Guzen, YUNESKO bosh
direktorining o'rinbosari).
Buyuk mutafakkir allomalarimiz ilm ma'rifat asosida boshqariladigan mamlakatni,
ya'ni bugungi kun tili bilan aytganda intellektual salohiyati yuqori bo'lgan davlatni ideal
davlat deb bilganlar.
Hozirgi davrda ilm-fan, texnologiya va ishlab chiqarishning tez sur'atlar bilan
rivojlanib borayotganligi ta'lim-tarbiyaga qo'yilayotgan talablarni qayta ко'rib chiqishni,
o'qitishning zamonaviy usul va vositalarini amaliyotga joriy etishni, ta'limni
takomillashtirishni talab etmoqda. Shiddat bilan o'zgarib borayotgan hozirgi dunyoda
globallashuv va axborotlashuv jarayonlarining ijobiy tomonlari bilan bir qatorda salbiy
oqibatlari ham kirib kelmoqda. Bunday sharoitda pedagog kadrlarning intellektual
salohiyati, kasbiy kompetentligi yanada muhim ahamiyat kasb etib boradi. Bugungi
kunda pedagogik intellektning dunyodagi global o'zgarishlar bilan, informatsion va
texnologik taraqqiyot bilan qanchalik mosligi masalasi dolzarb ahamiyatga ega.
Hozirgi paytda ta'lim -tarbiyaning markazida inson muammosi, ta'lim olishning
milliy va jahon madaniyati yutuqlari, insoniyatning ma'naviy-intellektual tajribasini
o'zlashtirishga yo'naltirish masalasi turibdi. Jahon miqiyosida yuz berayotgan aql-zakovat
va intellektual salohiyat musobaqasida bellashuvga qodir bo'lgan yoshlarni tarbiyalash
masalasi tobora dolzarb bo'lib bormoqda. Bunday sharoitda, Prezidentimiz so'zlari bilan
aytganda, "...bilim li va intellektual rivojlangan avlodni tarbiyalash vazifasini doimo
ozining asosiy ustivor yo'nalishlari qatoriga qo'yadigan davlatgina o'zini nomoyon eta
olishi mumkin" [2]
Fan-texnika,
texnologiyalar hamda
ishlab
chiqarishdagi yangiliklar va
o'zgarishlarni hisobga olish, ularning taraqqiyoti talablariga javob berish muammosi
ta'limni moddiy-texnik va mazmun jihatdan modernizatsiyalashning muhim
vazifalaridan biridir. Shuningdek, globallashuv jarayonlari sharoitida qadriyatlarning
baynalmilallashuvi, jamiyatda
mavjud
ijtimoiy-iqtisodiy
va ma'naviy-madaniy
normalarga glaballashuvning ta'siri ta'limni modernizatsiyalashni talab etadi.
Ta'lim jarayoni modernizatsiya qilinayotgan sharoitda pedagogik intellektning
ahamiyati ikki tomonlama namoyon bo'ladi. Birinchidan, ta'lim jarayoni moddiy-texnik
va mazmun jihatdan takomillashtirilar ekan, bu jarayonning muvaffaqiyatli kechishi ko'p
jihatdan sohada faoliyat ko'rsatayotgan kadrlar fanning so'ngi yutuqlarini, ilg'or va
zamonaviy texnika va texnologiyalarni tezroq o'zlashtirib olishi hamda tadbiq etishiga
bog'liq. Ikkinchidan, ta'lim sohasi modernizatsiyalashuvining o'zi o'qituvchinining ham,
o'quvchining ham intellektual salohiyatini yangilaydi, yanada rivojlantiradi.
Ta'lim-tarbiya sohasida intellektuallik haqida fikr yuritganda pedagog intellekti va
pedagogik intellekt, garchi ular bir-birini taqozo qilsada, lekin alohida tushunchalar
ekanligini ta'kidlash kerak. Pedagog intellekti-bu avvalo, shaxs aql-zakovati, bilimi va
tafakkuri yig'indisi bo'lib, unda nopedagogik elementlar ham mavjud. Pedagogik intellekt
esa pedagogik faoliyat bilan professional darajada shug'ullanmaydigan shaxslarda ham

bo'lishi mumkin. Hozirgi davrda butun jamiyatda pedagogik bilimlarni, pedagogik
savodxonlikni oshirish ta'lim-tarbiya samardorligini oshirishning dolzarb vazifasidir.
O'qituvchi pedagoglarning intellektual salohiyati va professionallik darajasi birbirini qay darajada to'ldiradi. O'qituvchi fanning ta'lim tizimidagi o'rni va rolini, asosiy
maqsadi va vazifalarini qanday darajada biladi va anglaydi. Pedagogik intellekt ancha
keng qamrovli tushuncha bo'lib, u kasbiy kompetentsiya, pedagogik mahorat, pedagogik
madaniyat, pedagog imiji kabi tushunchalarni ham o'zida ifoda etadi.
Shuni ta'kidlash joizki, pedagogik intellektni shaxs intellektidan ayri holda
tasavvur etib bo'lmaydi.Pedagogning intellektuallik darajasi avvalo, u yashayotgan
ijtimoiy muhitga, jamiyatning zamonaviy talablariga bog'liq. Shuningdek, pedagogik
intellekt ta'lim-tarbiyaga qo'yilayotgan yangi talablar, ota-onalarning ta'lim-tarbiya
jarayonidagi ishtiroki, ta'lim muassasasidagi ilmiy-ijodiy, ma'naviy-axloqiy muhitga
hamda kasbiy salohiyatni rivojlantirish shart-sharoitlariga ham bog'liq.
Shaxs intellekti milliy, diniy va umumbashariy qadriyatlar bilan chambarchas
bog'liq holda shakllanadi. Har bir ijtimoiy hodisa bevosita yoki bilvosita ta'lim -tarbiyaga
ta'sir ko'rsatadi. Shunday ekan, pedagog intellekti qadriyatlarsiz rivojlanishi mumkin
emas.O'zbek xalqining intellektual darajasi uning ma'naviy qadriyatlarida yaqqol
ifodalanadi. Odamning ulug'ligi bo'yi bilan o'lchanmaganidek, xalqning ulug'vorligi ham
uning soni bilan o'lchanmaydi; yagona o'lchov uning aqliy kamoloti va axloqiy
barkamolligidir. Har bir xalq milliy o'ziga xoslikda, o'zining intellektual darajasi doirasida
fikrlaydi, shu asosda borliqni anglaydi, idrok etadi. [9] Bu yerda gap etnik mentalitetning
pedagog intellektiga ta'siri haqida bormoqda.
Mamlakatimizda ta'lim -tarbiya milliy qadriyatlarimiz va sharqona pedagogik
tajribalar asosiga qurilgan ekan, bizda pedagogik intellekt milliy mazmun kasb etishini
e'tiborga olish lozim. Agar xalqning ijtimoiy tarixiy tajribasi uning madaniyati bilan
uyg'un tarzda o'quvchilarga taqdim etilmasa, jamiyatda ma'naviy bo'xron xavfi paydo
bo'ladi.[9]
Hozirgi paytda ta'lim taraqqiyoti ayrim yo'nalishlarda fan va ishlab chiqarishning
rivojlanishidan orqada qolayotganligi, yoki ta'lim fanning konseptual vazafalarini o'zida
to'la ifoda etolmayotganligi muammosi mavjud. Bu muammo ta'lim muassasalari
moddiy-texnik va va o'quv-metodik bazasidan samarali foydalanilmaslik holatlarida,
pedagog kadrlar ta'limga oid huquqiy- meyoriy hujjatlar talablariga rioya qilib faoliyat
ko'rsatishda tushunmovchiliklarga duch kelayotganida, darsliklardagi kamchiliklarda,
pedagog xodimlar axborotlarni boshqarishi va media savodxonligida ko'zga tashlanadi.
Mutafakkirlar har qanday ta'lim -tarbiyada eng asosiy narsa muallim, uning
tafakkur dunyosidir, deb bejizga aytishmagan. XXI asr intellektual tafakkur va salohiyat
asridir.Hozirgi davrda Prezidentimiz Islom Karimov iborasi bilan aytganda, "Kuch-bilim
va tafakkurda". Bunday sharoitda o'z ishidan qoniqmasdan, doimo yangilikka intilib,
bilim va malakasini oshirish ustida ishlaydigan, hayot bilan hamqadam bo'lib
yashaydigan o'qituvchi va muallimlargina har tomonlama yetuk insonlarni kamol
toptirishga qodir bo'ladi.[4]

